12-ші  Лабораторлық жұмыс  -  Тақырыбы: «Топырақтың су сүзбесінің тұздарын анықтау. – (4 сағат)

Сабақтың мақсаты: Топырақтың құрамындағы суға ерігіш тұздар мөлшерін анықтау әдістерімен танысу.

Тапсырмалар: Топырақ ұлгісін өлшеп суға салып 3 мин. араластырып, фильтірлік қағаздан өткізіп сүзбе дайындау. Құрғақ қалдықты анықтау. Жалпы сілтілігін анықтау.. Хлор-анионын, сульфат-анионын, кальций,  магний,  натрий және  калий катиондарын анықтау Уытты тұздардың мөлшері бойынша топырақтың тұздылығын бағалау (Н.И.Базилевич, Е.И.Панкова бойынша).

Егерде топырақтың құрамында суға ерігіш тұздар 0,2%-дан асса, оларды тұзданған топырақтарға жатқызады. Тұзданған топырақтарда жиі кездесетін тұздар NaCl, Na2SO4, NaHCO3, Na2CO3, CaSO4, CaCl2, MgSO4, MgCl2. 

Су сұзіндісінің анализы арқылы топырақтың тұздылығының дәрежесі, шаю қажеттілігін, суармалы егістікке пайдалану мұмкіншілігін анықтауға болады. Топырақтың су сұзіндісін сараптағанда қатты қалдығын, немесе суға ерігіш заттардың жалпы суммасын, аниондар (СО32-, НСО3-, Сl-, SO42-) және катиондар (Са2+, Mg2+, Na+, K+) құрамын анықтайды.  Алынған көрсеткіштер пайызбен 0,001-ге, миллиэквиваленттермен 0,01-ге дейінгі дәлдікпен көрсетіледі.

Топырақтың су сұзіндісін дайындау

1. 100 г топырақты технохимиялық таразыда  өлшеп алып, тесігі 1 мм елеуіштен өткізіп 0,5 л колбаға салады да үстіне 500 мл дистилденген су құяды.

2. Колбаны тығынмен жауып 3 минут шайқайды, сосын воронканкаға фильтр қағазын салып екінші колбаға сұйықты сұзеді. Сүзінді таза мөлдір болып шығу керек, таза болмаса қайтадан сүзеді.

3. Ертінді толық сүзілгеннен кейін колбаны тығынмен жауып сүзңндінің буланбауын қамтамасыз етеді.

Қатты қалдықты анықтау
1. Кішкене фарфор чашкасын құрғатып кептіріп аналитикалық таразымен өлшеп 50 мл топырақ сүзіндісін пипеткамен алып құяды.

2. Сұзінді құйылған форфор чашкасын құрғату шкафында температурасы 1050С 3 сағат кептіреді (әбден құрғағанша).
3. Ыстық фарфор чашкасын эксикаторға салып суытады, сосын аналитикалық таразымен массасын өлшейді.
4. Құрғақ қалдықты мына формуламен есептеп шығарады: А  = а*10,
мұнда А  - құрғақ қалдық (%)

           а  - 50 мл сүзіндіден шыққан құрғақ қалдық (г);

          10  - 100 г топыраққа есептеу коэффициенті.

Керекті құралдар:

1. Топырақ үлгісі;

2. Аналитикалық таразы;

3. 500 мл колбалар;

4. Воронкалар мен фильтр қағазы;

5. Эксикатор;

6. Фарфор чашкалары;

7. Құрғату шкафы.
